
ᑭᓪᓕᓯᓂᐊᕐᓂᕐᒧᑦ ᑐᓴᕈᑏᑦ 
 

ᐱᓪᓗᐊᑕᐃᑦ ᑭᓪᓕᓯᓂᐊᕐᓂᕐᒧᑦ ᑐᓴᕈᑏᑦ ᐊᑐᐃᓐᓇᐅᕗᑦ ᑐᒃᓯᕋᐅᑎᓕᐊᒧᑦ ᐅᕙᓂ. 2011-ᒥ ᑭᓪᓕᓯᓂᐊᕈᑎᓄᑦ 
ᖃᐅᔨᒪᔨᓂᑦ ᐅᓂᒃᑳᖅ ᐊᒻᒪ 2012-ᒥ ᑭᓪᓕᓯᓂᐊᕈᑎᓄᑦ ᖃᐅᔨᒪᔨᓂᑦ ᐅᓂᒃᑳᖅ ᖃᓪᓗᓈᑎᑑᖓᔪᐃᑦ ᐅᐃᒍᓯᒪᕗᑦ. 
 
ᐃᒪᕐᒥᐅᑕᓕᕆᔨᒃᑯᑦ ᐃᓕᓴᖅᓯᕗᑦ ᐃᓄᐃᑦ ᖃᐅᔨᒪᔭᑐᖃᖏᑕ ᐱᒻᒪᕆᐅᓂᖓᓂᒃ ᐃᖃᓗᓕᕆᓂᕐᒥ ᐊᒻᒪ ᐊᑐᖅᐸᒃᑐᑎᑦ 
ᐃᓄᐃᑦ ᖃᐅᔨᒪᔭᑐᖃᖓᓂᒃ ᐊᒻᒪ ᑭᓪᓕᓯᓂᐊᖅᑏᑦ ᖃᐅᔨᒪᔭᖏᓐᓂᑦ ᐃᖃᓗᓕᕆᓂᕐᒧᑦ ᐋᖅᑮᑎᓪᓗᒋᑦ. ᑭᖑᑉᐸᐃᓪᓕ 
ᐃᓄᓐᓄᑦ ᐱᔭᐅᓇᓱᖃᑦᑕᖅᑐᖃᐅᓐᖏᓚᑦ; ᑭᓯᐊᓂᓕ ᐃᓄᐃᑦ ᑭᖑᑉᐸᓐᓂᐊᖃᑕᐅᖃᑦᑕᖅᓯᒪᓕᖅᐳᑦ 1970-ᖏᑦ 
ᐱᒋᐊᖅᑐᒋᑦ ᐊᒻᒪᓗ ᐆᒪᔪᕐᓂᑦ ᖃᐅᔨᒪᓂᑐᖃᖅᑐᑎᑦ ᐊᑑᑎᖃᖅᑐᒻᒪᕆᒻᒥᒃ. ᐃᒪᕐᒥᐅᑕᓕᕆᔨᒃᑯᑦ 
ᐅᖃᖃᑎᖃᐃᓐᓇᐅᔭᖅᐸᑉᐳᑦ ᑭᖑᑉᐸᓂᐊᖃᑦᑕᖅᑐᓂᑦ ᐊᔾᔨᒌᓐᖏᑦᑐᓂᑦ ᑭᖑᑉᐸᓕᕆᓂᕐᒧᐊᖓᔪᓂᑦ, ᐱᖃᓯᐅᑎᓗᒋᑦ 
ᖃᐅᔨᓴᖅᑕᐅᓂᖏᓐᓂ, ᐋᖅᑮᔾᔪᑕᐅᓂᖏᓐᓂ ᐊᒻᒪ ᐸᕐᓇᐅᑎᓕᐅᖅᑕᐅᓂᖏᓐᓂ. 
 
ᑭᓪᓕᓯᓂᐊᕆᐊᕈᑕᐅᖃᑦᑕᖅᓯᒪᕗᖅ ᕿᑭᖅᑖᓘᑉ ᐊᒻᒪ ᐅᖓᕙᐅᑉ ᐊᑯᓐᓂᖓᑕ ᐃᒪᖏᓐᓂ 1970-ᖏᓐᓂᒃ 1980-ᖏᓐᓄᑦ. 
ᕿᑭᖅᑖᓗᒃ ᑯᐊᐳᕇᓴᒃᑯᑦ, ᒪᑭᕝᕕᒃᑯᑦ ᐊᒻᒪ ᓛᐳᕆᑐᐊ ᐃᓄᐃᑦ ᑲᑐᔾᔨᖃᑎᒌᖓᑦ ᑭᓪᓕᓯᓂᐊᖃᑕᐅᕙᓚᐅᖅᓯᒪᕗᑦ 
ᐃᒪᕐᒥᐅᑕᓕᕆᔨᒃᑯᓐᓂᑦ ᑲᑐᔾᔨᖃᑎᖃᖅᑐᑎᑦ ᐃᒻᒥᒃᑰᖅᑐᑎᓪᓘᓐᓃᑦ. ᑭᓯᐊᓂᓕ ᑭᓪᓕᓯᓂᐊᕈᑎᖃᓚᐅᖅᓯᒪᕗᑦ 
ᐊᔾᔨᒋᓐᖏᑕᖏᓐᓂᑦ ᖃᐅᔨᔾᔪᑎᖃᖅᑐᑎᑦ, ᐅᒥᐊᖃᖅᑐᑎᑦ ᐃᓕᖅᑯᓯᖃᖅᑐᑎᓪᓗ ᒫᓐᓇᐅᔪᖅ ᖃᐅᔨᓴᕈᑕᐅᕙᒃᑐᓂᑦ 
ᐊᑐᕐᓂᐊᖅᑐᓂᑦ ᑕᕝᕙᓂ ᑐᒃᓯᕋᐅᑎᓕᐊᒥ. ᑕᐃᒪᓐᓇᐃᓐᓂᖓᓄᑦ ᖃᐅᔨᔭᑐᖃᒥᓃᑦ ᐃᓚᖃᓯᐅᔾᔭᐅᔪᓐᓇᓐᖏᓚᑦ 
ᖃᐅᔨᓴᕐᓂᐅᓂᐊᖅᑐᓂ ᑭᖑᑉᐸᓐᓄᑦ ᑕᕝᕙᓂ. 
 

 

1. ᑐᓴᒐᒃᓴᖅ ᐅᑭᐅᖅᑕᖅᑐᒥ ᑭᖑᑉᐸᐃᑦ (ᐹᓐᑕᓗᔅ ᐳᐊᕆᐊᓕᔅ) ᐊᒻᒪᓗ ᐊᓪᓚᓕᒃ ᑭᖑᑉᐸᐃᑦ (ᐹᓐᑕᓗᔅ ᒫᓐᑕᒍᐃ) 
ᖃᐅᔨᓴᖅᑕᐅᓂᖏᓐᓄᑦ ᐱᓇᓐᓇᒥ ᑲᓇᕐᓇᒥᓗ ᖃᐅᔨᓴᕆᐊᕐᕕᐅᔪᓂ (SFA 2 ᐊᒻᒪ 3) 
(ᑭᓪᓕᓯᓂᐊᕈᑎᓄᑦ ᐅᓂᒃᑳᖅ 2012/001) 

ᑲᓇᕐᓇᒥ ᖃᐅᔨᓴᕆᐊᕐᕕᒃ -  ᐱ. ᐳᐊᕆᐊᓕᔅ 
ᐃᖃᓗᓕᕆᓂᖅ 
ᕕᕝᕗᐊᕆ 6, 2012-ᒥ ᑲᓇᑕᒥ ᑲᓇᕐᓇᐅᑉ ᑕᕆᐅᕐᔪᐊᖓᓂ ᑰᑕᓄᑦ ᐅᓂᒃᑳᒦᑉᐳᖅ ᑭᖑᑉᐸᒃᑕᐅᔪᒥᓂᕐᓂᑦ 
(ᑭᖑᑉᐸᐅᖏᑦᑐᑦ ᐱᖃᓯᐅᑎᓗᒋᑦ) ᑲᓇᕐᓇᒥ ᖃᐅᔨᓴᕆᐊᕐᕕᒻᒥ 7,999 ᑕᓐᓯᓂᑦ ᐅᖁᒪᐃᓐᓂᓕᓐᓂᑦ, ᑕᐃᒃᓱᒪᓂ 86 
ᐳᓴᐅᓪᓗᓂ ᑭᖑᑉᐸᖅᑕᐅᔪᓐᓇᖅᑐᓂ ᐊᒻᒪ ᐊᖏᓛᖑᓪᓗᓂ ᖃᐅᔨᓴᕐᓇᐅᔪᒥ ᑕᐃᒪᓐᖓᓂᒃ (ᑎᑎᖅᑐᒐᖅ 2). 2010/12-ᒥ 
ᑭᖑᑉᐸᓂᐊᕐᓂᖅ ᒫᔾᔨ 2012 ᓄᓐᖑᐊᓅᖓᓂᐅᕐᒪᑦ, ᑭᖑᑉᐸᒃᑕᐅᔪᓕᒫᑦ ᐊᓪᓚᑦᑕᐅᓯᒪᓐᖏᑐᐃᓐᓇᕆᐊᓖᑦ. ᑭᓯᐊᓂᓕ ᓯᑯ 
ᐱᔾᔪᑎᒋᓪᓗᒍ ᕿᓚᒥᐅᓂᖅᓴᐅᒐᔭᓚᐅᖅᑐᖅ ᑭᖑᑉᐸᓐᓂᐊᕈᑕᐅᔪᑦ ᐅᑭᐅᕆᔭᑦᑎᓐᓂ. ᑕᐃᒪᐃᓐᓂᖓᓄᑦ 
ᐊᑕᖏᕋᔭᓐᖑᐊᖅᐳᑦ ᑭᖑᑉᐸᒃᑕᐅᔪᐃᑦ ᐊᕐᕌᒍᒧᑦ. ᐊᒥᓲᑕᐅᓂᖏᑦ ᑭᖑᑉᐸᒃᑕᐅᔪᑦ ᑲᓇᕐᓇᒥ ᖃᐅᔨᓴᕆᐊᕐ/ᒻᒥ SFA 2 
ᐅᓛᓴᓘᓴᓐ ᕿᑭᖅᑕᐅᑉ ᓂᒋᖅᐸᓯᐊᓃᓚᐅᖅᐳᑦ ᐊᒻᒪ ᓄᓇᕗᒻᒥ ᓄᓇᕕᒻᒥ ᓄᓇᑖᕈᑏᑦ ᑲᓇᕐᓇᖏᓐᓂ, 
ᐊᖏᓪᓕᒋᐊᕐᓂᐅᔪᖅ ᑭᖑᑉᐸᒃᑕᐅᔪᐃᑦ 2011/12-ᒥ SFA2-ᒦᓚᐅᖅᐳᑦ 63°W- ᑲᓇᕐᓇᖅᐸᓯᐊᓂ.  
ᐅᖁᒪᐃᓐᓂᖏᑦ 
ᑭᖑᑉᐸᐃᑦ ᐅᖁᒪᐃᓐᓂᖏᑦ ᐱᔭᐅᔪᓐᓇᖅᑐᑦ ᕿᑐᓐᖏᐅᖅᐸᒃᑐᓪᓗ ᐅᖁᒪᐃᓐᓂᖏᑦ ᐊᓯᔾᔨᖅᓯᒪᓗᐊᓐᖏᓚᑦ 2008-2011 
ᐊᑯᓐᓂᖓᓂ ᒫᓂᐸᓗᒃ ᐅᖁᒪᐃᓐᓂᖃᖅᑐᑎᑦ 69,000 ᑕᓐᓯᓂᑦ ᐊᒻᒪ 39,500 ᑕᓐᓯᓂᑦ (ᑎᑎᖅᑐᒐᖅ 3) 
ᐱᔭᐅᖃᑦᑕᕐᓂᖏᑦ 
ᐱᔭᐅᕙᓪᓕᐊᓂᖏᑦ ᖃᓄᕈᓘᔭᖅ ᐊᓯᔾᔨᕐᓂᖃᖅᐸᓚᐅᖅᐳᑦ 2008/09 ᐊᒻᒪ 2011/12 ᐊᑯᓐᓂᖓᓂ 9 ᐳᓴᐸᓘᓪᓗᑎᑦ 
ᑲᑎᓯᒪᓪᓗᒋᑦ (ᑎᑎᖅᑐᒐᖅ 4) ᐊᒻᒪᓗ ᐱᔭᐅᔪᓐᓇᕋᔭᓐᖑᐊᖅᑐᒥᓂᐅᓂᖃᖅᑐᓂ 13 ᐳᓴᒥᒃ. 
ᑭᖑᑉᐸᓐᓂᐊᕐᓂᖃᓗᐊᓚᐅᖅᐳᑦ ᐅᓛᓴᓘᓴᓐ ᕿᑭᖅᑕᐅᑉ ᓂᒋᖅᐸᓯᐊᓂ, ᑭᓯᐊᓂᓕ ᑭᖑᑉᐸᓐᓂᐊᕐᓂᖅ 
ᐱᕙᓪᓕᐊᓂᖃᓚᐅᖅᐳᖅ SFA 21EX-ᒥ ᐅᑭᐅᖑᓕᖅᑑᓐᓂ ᒪᕐᕉᓐᓂ. 
ᒫᓐᓇᒃᑯᑦ ᓂᕆᐅᒋᔭᐅᔪᑦ 
ᐊᑐᕐᓗᒍ ᑲᑎᓯᒪᔪᖅ ᑭᖑᑉᐸᓐᓂᐊᓂᕐᒧᑦ ᐸᕐᓇᐅᑎᒃ (IFMP)(DFO 2007b) ᐃᓕᖅᑯᓯᐅᑎᑕᐅᔪᖅ, ᕿᑐᓐᖏᐅᖅᐸᒃᑐᑦ 
ᐅᖁᒪᐃᓐᓂᖏᑦ ᖃᓇᕐᓇᒥ ᖃᐅᔨᓴᕆᐊᕐᕕᒻᒥ ᖃᓄᐃᓐᖏᑦᑑᓇᕋᖅᑕᐅᓚᐅᖅᐳᖅ ᐃᒻᒪᖃᓗ ᒥᑭᔪᒥᒃ 
ᐊᑦᑕᓇᕐᓂᖃᖅᑐᒦᒃᑐᓂ (ᑎᑎᖅᑐᒐᖅ 5). 



 
ᑲᓇᕐᓇᒥ ᖃᐅᔨᓴᕆᐊᕐᕕᒃ (EAZ) -  ᐱ. ᒫᓐᑕᒍᐃ 
ᐃᖃᓗᓕᕆᓂᖅ 
ᐱ. ᒫᓐᑕᒍᐃ ᑭᖑᑉᐸᒃᑕᐅᔪᐃᑦ ᐊᒥᓲᓂᖏᑦ ᐃᓚᖃᓯᐅᑎᓂᑰᓯᒪᕙᑉᐳᑦ ᐱ.ᐳᐃᕆᐊᓕᔅ ᑭᖑᑉᐸᓂᐊᖅᑕᐅᕙᒃᑐᓂ 63°N 
ᓂᒋᐊᓂ. ᑰᑕᑕᖃᖅᑎᑕᐅᕗᑦ ᐱ.ᒫᓐᑕᒍᐃ ᑭᖑᑉᐸᓄᑦ ᓄᓇᕗᒻᒥ ᓄᓇᑖᕐᕕᒻᒥ ᑭᓯᐊᓂ ᐱᔭᐅᓇᓱᓪᓚᑉᐸᖏᑦᑐᑦ. ᑖᒃᑯᐊᓕ 
ᐱᔭᐅᖃᑦᑕᖅᑐᑦ 63°W ᐊᒻᒪ 64°30’W ᐊᑯᓐᓂᖓᓂ ᐱᔭᐅᕙᑉᐳᑦ ᖃᔅᓰᓐᓇᐃᓪᓗ SFA 3 ᑲᓇᕐᓇᖓᓂ 
ᐱᔭᐅᔪᖃᖅᐸᒐᓂᓗ ᐅᓛᓴᓘᓯᐊᓐ ᕿᑭᖅᑕᐅᑉ ᐱᓇᓐᓇᖓᓂ. ᐱᔭᐅᕙᒃᑐᑦ ᖃᔅᓰᓐᓇᕈᖅᐸᓪᓕᐊᓚᐅᖅᐳᑦ 4,000 
ᑕᓐᓯᐅᓪᓗᑎᑦ 1999-ᒥ 600 ᑕᓐᓯᓄᑦ 2003/10 ᑎᑭᑦᑎᓪᓗᒍ ᐊᕐᕌᒍᑕᒫᑦ ᑕᐃᒪᐃᓕᖓᐃᓐᓇᖅᓯᒪᓕᓪᑐᓂᓗ ᒫᓐᓇᒧᑦ 
(ᑎᑎᖅᑐᒐᖅ 6). ᐱᔭᐅᓚᐅᖅᑐᑦ 2011/12-ᒥ 680 ᑕᓐᓯᐸᓘᓚᐅᖅᐳᑦ 
ᐅᖁᒪᐃᓐᓂᖏᑦ 
2011-ᒥ ᑭᖑᑉᐸᒃᑕᐅᔪᓐᓇᖅᑐᑦ ᐅᖁᒪᐃᓐᓂᖃᓚᐅᖅᐳᑦ 7,700 ᑕᓐᓯᐸᓗᐃᑦ, ᐊᔾᔨᐸᓗᖓ 2010-ᒥ ᐱᔭᐅᔪᓐᓇᖅᑐᓂᑦ, 
ᑭᓯᐊᓂᓕ ᕿᑐᓐᖏᐅᖅᐸᒃᑐᑦ ᑲᑕᑉᐸᓪᓕᐊᓚᐅᖅᐳᑦ 3,100 ᑕᓐᓯᓄᑦ 2011-ᒥ (ᑎᑎᖅᑐᒐᖅ 7). 
ᐱᔭᐅᖃᑦᑕᕐᓂᖏᑦ 
ᐱᔭᐅᕙᓪᓕᐊᓂᖏᑦ ᖃᓄᕈᓘᔭᖅ ᐊᓯᔾᔨᕐᓂᖃᖅᐸᓚᐅᖅᐳᑦ 2007/08-ᒥ 6 ᐳᓴᐅᕙᓗᖃᑦᑕᓚᐅᖅᐳᑦ ᑭᓯᓂᐊᓕ 9 
ᐳᓴᐅᓪᓗᓂ 2011/12-ᒥ (ᑎᑎᖅᑐᒐᖅ 8). ᑭᖑᑉᐸᒃᑕᐅᒍᓐᓇᕋᔭᓐᖑᐊᖅᑐᑦ 62 ᐳᓴᐸᓘᓚᐅᖅᐳᑦ ᑭᓯᐊᓂᓕ ᐅᑭᐅᒃ ᒪᕐᕉᒃ 
ᓯᕗᓪᓖᒃ ᐊᑖᓃᑦᑐᑎᑦ ᐊᒻᒪᓗ ᐅᑭᐅᖅ ᒪᕐᕉᒃ ᑭᖑᓪᓖᒃ ᖁᕝᕙᓯᓐᓂᖅᓴᐅᓪᓗᑎᑦ. ᑭᖑᑉᐸᒃᑕᐅᒍᓐᓇᓐᖑᐊᖅᑐᑦ 2011/12-
ᒥ 84 ᐳᓴᐸᓘᕗᖅ. 
ᒫᓐᓇᒃᑯᑦ ᓂᕆᐅᒋᔭᐅᔪᑦ 
ᕿᑐᓐᖏᐅᖅᐸᒃᑐᑦ ᖃᓇᕐᓇᒥ ᖃᐅᔨᓴᕆᐊᕐᕕᒻᒥ ᐊᑦᑕᓇᑐᐃᓐᓇᖅᑐᒦᓕᓚᐅᖅᐳᑦ 2010-ᒥ ᐊᒻᒪᓗ ᓇᑉᐸᖓᓃᑦᑐᑎᑦ 
2011-ᒥ ᐃᒻᒪᖃᓗ ᐊᑦᑕᓇᖅᑐᓪᓚᕆᒻᒦᓂᐊᖅᑐᑎᑦ (ᑎᑎᖅᑐᒐᖅ 9).  
 
ᐱᓇᓐᓇᒥ ᖃᐅᔨᓴᕆᐊᕐᕕᒃ (WAZ) -  ᐱ. ᐳᐊᕆᐊᓕᔅ 
ᐃᖃᓗᓕᕆᓂᖅ 
2010/11 ᑐᖔᓄᑦ ᐱᓇᓐᓇᒥ ᖃᐅᔨᓴᕆᐊᕐᕕᒃ ᑭᖑᑉᐸᓐᓂᐊᕐᕕᐅᓯᒪᒍᓐᓃᖅᐳᖅ 1980-ᖏᓐᓂᒃ ᑕᐃᒪᓐᖓᓂᒃ. 2007-ᒥ 
ᐊᒻᒪ 2009-ᒥ ᖃᐅᔨᓴᕆᐊᖅᑕᐅᓚᐅᖅᑎᓪᓗᒍ ᑭᖑᑉᐸᓐᓂᐊᕐᕕᐅᔪᒪᓂᖃᒃᑲᓐᓂᓯᓚᐅᖅᐳᖅ. ᐊᑕᐅᓯᖅ ᑭᖑᑉᐸᓐᓂᐅᑎᒃ 
ᑖᕙᓃᓚᐅᖅᐳᖅ 2010/11-ᒥ ᐊᒻᒪᓗ 2011/12-ᒥ ᐱ.ᒫᓐᑐᐃᒍᐃ ᑭᖑᑉᐸᓐᓂᒃ. ᐱ.ᐳᐊᕆᐊᓕᔅ ᑭᖑᑉᐸᓐᓂᐊᖅᑕᐅᔪᓕᒫᑦ 
ᐱᓇᓐᓇᒥ ᐃᓚᓐᖓᖅᑕᐅᓯᒪᕗᑦ 400 ᑕᓐᓯᓂᑦ ᐱᔭᐅᔪᓐᓇᖅᑐᓂᑦ ᒪᐅᓇᑐᐃᓐᓇᖅ SFA 3-ᒥ  66°W ᑲᓇᕐᓇᖓᓂ 
ᐊᒻᒪᓗ SFA 2-ᒥ ᓄᓇᕗᒻᒥ ᓄᓇᑖᕐᕕᐅᔫᑉ ᐃᓗᐊᓂ. ᑕᑯᓐᓇᖅᑕᐅᔪᑎᒍᑦ ᐅᓂᒃᑳᓕᐊᓂ ᖃᐅᔨᔾᔪᑕᐅᕗᑦ 56.9 ᑕᓐᓰᑦ 
ᐱ.ᐳᐊᕆᐊᓕᔅ ᑭᖑᑉᐸᒃᑕᐅᓚᐅᖅᑐᑦ 2010/11-ᒥ. ᐱᔭᐅᔪᖃᖅᑐᒥᓂᐅᓇᕋᖅᑕᐅᓚᐅᓐᖏᓚᖅ 2011/12-ᒥ. 
ᐅᖁᒪᐃᓐᓂᖏᑦ 
ᑭᖑᑉᐸᐃᑦ ᐊᒻᒪ ᕿᑐᓐᖏᐅᖅᐸᒃᑐᑦ ᐅᖁᒪᐃᓐᓂᖏᑦ ᐱᔭᐅᔪᓐᓇᖅᑐᑦ ᐊᓯᔾᔨᖅᓯᒪᓗᐊᓐᖏᓚᑦ ᐱᖓᓱᓂ 
ᖃᐅᔨᓴᕐᓂᐅᓚᐅᖅᑐᓂ (ᑎᑎᖅᑐᒐᖅ 10). ᑲᑎᓪᓗᒋᑦ ᑭᖑᖅᐸᒃᑕᐅᔪᓐᓇᖅᑐᑦ ᐱᖓᓱᓂ ᖃᐅᔨᓴᕐᓂᐅᔪᓂ 
ᐅᖁᒪᐃᓐᓂᖃᐸᓗᓚᐅᖅᐳᑦ 16,600 ᑕᓐᓯᓂᑦ, ᕿᑐᓐᖏᐅᖅᐸᒃᑐᑦ ᐅᖁᒪᐃᓐᓂᖃᐸᓗᓚᐅᖅᑐᑦ 4,500 ᑕᓐᓯᓂᑦ. 2011-
ᒥ, ᑭᖑᑉᐸᒃᑕᐅᔪᓐᓇᖅᑐᑦ 19,700 ᑕᓐᓯᐅᓚᐅᖅᐳᑦ ᐊᒻᒪᓗ ᕿᑐᓐᖏᐅᖅᐸᒃᑐᓄᑦ ᐅᖁᒪᐃᓐᓂᖃᖅᑐᓂ 6,400 ᑕᓐᓯᑦ. 
ᐱᔭᐅᖃᑦᑕᕐᓂᖏᑦ 
ᐱ.ᐳᐊᕆᐊᓕᔅ ᑭᖑᑉᐸᒃᑕᐅᔪᑦ ᐅᓂᒃᑲᐅᓯᐅᓯᒪᕗᑦ ᑭᓯᐊᓂ 2011/12-ᒥ ᑭᖑᑉᐸᓂᐊᕐᓂᐅᔪᒥ. 2010-ᒧᑦ 
ᖃᐅᔨᓴᕐᓂᖃᓚᐅᓐᖏᒻᒪᑦ, ᐱᔭᐅᓂᕆᔭᐅᔪᑦ ᓇᓚᐅᒃᓵᕐᓂᖃᓚᐅᖅᐳᑦ ᑭᖑᑉᐸᒃᑕᐅᔪᓐᓇᖅᑐᓂᒃ 2009-ᒥ ᐊᒻᒪᓗ 2011-ᒥ 
ᖃᐅᔨᓴᕐᓂᐅᓚᐅᖅᑐᓂᒃ. 2010/11-ᒥ ᐱᔭᐅᓂᕆᔭᖏᑦ 1 ᐳᓴᒧᑦ ᑎᑭᓚᐅᓐᖏᑐᕐᓘᓐᓃᑦ. ᒪᐅᓇᑐᐃᓐᓇᖅ ᐱᔭᐅᔪᒥᓃᑦ 
ᐱᓇᓐᓇᒥ ᑲᑎᖃᑕᐅᑉᐸᑕ ᐱᔭᐅᓂᖃᕋᔭᓚᐅᖅᑐᖅ  2 ᐳᓴᓐ ᐊᒻᒪ 3 ᐳᓴ ᐊᑯᓐᓂᖓᓂ (ᑎᑎᖅᑐᒐᖅ 11). 
 
ᐱᓇᓐᓇᒥ ᖃᐅᔨᓴᕆᐊᕐᕕᒃ (WAZ) -  ᐱ. ᒫᓐᑕᒍᐃ 
ᐃᖃᓗᓕᕆᓂᖅ 
2010/11 ᑐᖔᓄᑦ ᐱᓇᓐᓇᒥ ᖃᐅᔨᓴᕆᐊᕐᕕᒃ ᑭᖑᑉᐸᓐᓂᐊᕐᕕᐅᓯᒪᒍᓐᓃᖅᐳᖅ 1980-ᖏᓐᓂᒃ ᑕᐃᒪᓐᖓᓂᒃ. 2007-ᒥ 
ᐊᒻᒪ 2009-ᒥ ᖃᐅᔨᓴᕆᐊᖅᑕᐅᓚᐅᖅᑎᓪᓗᒍ ᑭᖑᑉᐸᓐᓂᐊᕐᕕᐅᔪᒪᓂᖃᒃᑲᓐᓂᓯᓚᐅᖅᐳᖅ ᐱᕕᐅᓪᓗᑎᒃ 310 ᑕᓐᓯᓂᑦ 
2010/11-ᒥ ᐊᒻᒪ 836 ᑕᓐᓯᑦ 2011/12-ᒥ. 2011-ᒥ ᐱᔭᐅᔪᐃᑦ 84 ᐳᓴᐸᓘᓚᐅᖅᐳᑦ ᐱ.ᒫᓐᑕᒍᐃ 
ᑭᖑᑉᐸᒃᑕᐅᔪᓐᓇᖅᑐᓂᑦ (1,000 ᑕᓐᓯᓐ) ᑖᕙᓂ. 
ᐅᖁᒪᐃᓐᓂᖏᑦ 
ᑭᖑᑉᐸᐃᑦ ᐊᒻᒪ ᕿᑐᓐᖏᐅᖅᐸᒃᑐᑦ ᐅᖁᒪᐃᓐᓂᖏᑦ ᐱᔭᐅᔪᓐᓇᖅᑐᑦ ᐊᓯᔾᔨᖅᓯᒪᓗᐊᓐᖏᓚᑦ ᐱᖓᓱᓂ 
ᖃᐅᔨᓴᕐᓂᐅᓚᐅᖅᑐᓂ (ᑎᑎᖅᑐᒐᖅ 12). ᑲᑎᓪᓗᒋᑦ ᑭᖑᖅᐸᒃᑕᐅᔪᓐᓇᖅᑐᑦ ᐱᖓᓱᓂ ᖃᐅᔨᓴᕐᓂᐅᔪᓂ 
ᐅᖁᒪᐃᓐᓂᖃᐸᓗᓚᐅᖅᐳᑦ 57,400 ᑕᓐᓯᓂᑦ, ᕿᑐᓐᖏᐅᖅᐸᒃᑐᑦ ᐅᖁᒪᐃᓐᓂᖃᐸᓗᓚᐅᖅᑐᑦ 23,300 ᑕᓐᓯᓂᑦ. 2011-
ᒥ, ᑭᖑᑉᐸᒃᑕᐅᔪᓐᓇᖅᑐᑦ 71,500 ᑕᓐᓯᐅᓚᐅᖅᐳᑦ ᐊᒻᒪᓗ ᕿᑐᓐᖏᐅᖅᐸᒃᑐᓄᑦ ᐅᖁᒪᐃᓐᓂᖃᖅᑐᓂ 32,500 ᑕᓐᓯᑦ. 
ᐱᔭᐅᖃᑦᑕᕐᓂᖏᑦ 



2011/12-ᒥ ᐱᔭᐅᔪᐃᑦ 84 ᐳᓴᐸᓘᓚᐅᕐᒪᑕ, ᐱᔭᐅᓂᖃᑐᐃᓐᓇᓚᐅᖅᐳᑦ 1 ᐳᓴᒥᒃ (ᑎᑎᖅᑐᒐᖅ 13). 
ᐱᔭᐅᔪᓐᓇᖅᑐᐃᓪᓗ ᒥᑭᔫᓚᐅᕆᕗᖅ ᒫᓐᓇ ᑰᑕᖃᖅᑎᑕᐅᑎᓪᓗᒍ 1,000 ᑕᓐᓯᓂᑦ. 

 
ᑐᑭᑖᕈᑕᐅᔪᑦ 
 
ᑲᓇᕐᓇᒥ ᖃᐅᔨᓴᕆᐊᕐᕕᒃ (EAZ) 
ᐱ.ᐳᐊᕆᐊᓕᔅ 
 ᐱ.ᐳᐊᕆᐊᓕᔅ ᒫᓐᓇ ᖃᓄᐃᓐᖏᑦᑐᒦᓐᓇᕋᖅᑕᐅᕗᖅ ᑐᑭᑖᕈᑎᐅᑉ ᖁᓛᒻᒪᕆᐊᓂ. 
 ᐱᔭᐅᓂᖃᓚᐅᖅᐳᑦ ᐊᒻᒪ ᐱᔭᐅᔪᓐᓇᕐᓂᖃᓚᐅᖅᐳᑦ 9 ᐳᓴᒥᒃ ᐊᒻᒪ 14 ᐳᓴᒥᒃ ᐊᑐᓂ. 
ᐱ.ᒫᓐᑕᒍᐃ 
 ᐱ.ᒫᓐᑕᒍᐃ ᕿᑐᓐᖏᐅᖅᐸᒃᑐᑦ ᐅᖁᒪᐃᓪᓕᑭᕙᓪᓕᐊᑐᐃᓐᓇᖅᐳᑦ ᐊᑦᑕᓇᕐᓂᖅᓴᒦᑎᑕᐅᓕᖅᑐᑎᓪᓗ ᐃᒻᒪᖃᓗ 

ᐊᑦᑕᓇᓗᐊᖅᑐᒦᑐᐃᓐᓇᕆᐊᖃᓕᖅᑐᑎᑦ. 
 ᐱᔭᐅᓂᖃᐸᓗᓐᓂᖃᕐᓂᖓ (6 ᐳᓴᓐ) ᒥᑭᐸᓗᒃᑲᓗᐊᖅᑐᓂ, ᐱᔭᐅᔪᓐᓇᕐᓂᖃᕐᓂᖓ (62 ᐳᓴᓐ) ᓱᓕ 

ᖁᕝᕙᓯᑉᐳᖅ. 
 
ᐱᓇᓐᓇᒥ ᖃᐅᔨᓴᕆᐊᕐᕕᒃ (WAZ) 
ᐱ.ᐳᐊᕆᐊᓕᔅ 
 2011-ᒥ ᐱ.ᐳᐊᕆᐊᓕᔅ ᑭᖑᑉᐸᐃᑦ ᐅᖁᒪᐃᓐᓂᖃᓚᐅᖅᐳᑦ ᐱᔭᐅᔪᓐᓇᖅᑐᓂᑦ 19,700 ᑕᓐᓯᓂᑦ ᐊᒻᒪ 

ᕿᑐᓐᖏᐅᖅᐸᒃᑐᑦ ᐅᖁᒪᐃᓐᓂᖃᖅᑐᑎᑦ 6,400 ᑕᓐᓂᓯᓂᑦ ᑕᐃᒫᔅᓴᐃᓐᓇᖅ ᖃᐅᔨᓴᕐᓂᐅᓚᐅᖅᑐᓂᑦ. 
 ᐱᔭᐅᔪᓐᓇᕐᓂᖃᓚᐅᖅᐳᑦ 2 ᐊᒻᒪ 3 ᐳᓴᓂᑦ. 
ᐱ.ᒫᓐᑕᒍᐃ 
 2011-ᒥ, ᐱ.ᒫᓐᑕᒍᐃ ᑭᖑᑉᐸᒃᑕᐅᔪᓐᓇᖅᑐᑦ ᐅᖁᒪᐃᓐᓂᖃᓚᐅᖅᐳᑦ 71,500 ᑕᓐᓂᓯᓂᑦ ᐊᒻᒪ 

ᕿᑐᓐᖏᐅᖅᐸᒃᑐᑦ ᐱᔭᐅᔪᓐᓇᖅᑐᑦ ᐅᖁᒪᐃᓐᓂᖃᖅᑐᑎᑦ 32,500 ᑕᓐᓯᓂᑦ ᖃᐅᔨᓴᕐᓂᐅᓚᐅᖅᑐᑎᑐᑦ. 
 ᐱᔭᐅᔪᓐᓇᕐᓂᖃᓚᐅᖅᐳᑦ 2 ᐳᓴᒥᒃ. 
 

 

2. ᐅᑭᐅᖅᑕᖅᑐᒥ ᑭᖑᑉᐸᐃᑦ (ᐹᓐᑕᓗᔅ ᐳᐊᕆᐊᓕᔅ) ᐊᒻᒪ ᐊᓪᓚᓐᖑᐊᓕᒃ ᑭᖑᑉᐸᖅ (ᐹᓐᑕᓗᔅ ᒫᓐᑕᒍᐃ) ᐱᓇᓐᓇᒥ ᑲᓇᕐᓇᒥᓗ 
ᖃᐅᔨᓴᕆᐊᕐᕕᓐᓂ (SFA 2 ᐊᒻᒪ 3) 
(ᑭᓪᓕᓯᓂᐊᖅᑎᒃᑯᑦ ᖃᐅᔨᒪᔨᐅᔪᑦ ᐅᓂᒃᑳᖓᑦ 2011/12) 

ᓇᐃᓈᕈᑎᖓ 
 ᑕᕆᐅᑉ ᐃᒪᖓ ᓂᓪᓚᒍᓐᓃᖅᐸᓪᓕᐊᓯᒪᕗᖅ ᐅᑭᐅᑦ ᑕᓪᓕᒪᐅᓕᖅᑐᓂ. ᓂᓪᓚᓱᓐᖏᓂᖅᓴᐅᓂᖓᓄᑦ 

ᖃᓄᐃᓐᓂᐊᕐᒪᖔᖅ ᑭᖑᑉᐸᓄᑦ ᖃᐅᔨᒪᔭᐅᓐᖏᓚᑦ. ᑭᓯᐊᓂᓕ ᐊᑦᑐᖅᑕᐅᓂᖅᓴᐅᑐᐃᓐᓇᕆᐊᓖᑦ ᑕᐃᒃᑯᐊ 
ᑭᖑᑉᐸᐃᑦ ᐹᓐᑕᓗᔅ ᒫᓐᑕᒍᐃ ᑕᐃᒃᑯᓇᓐᖓᓂᖅᓴᖅ ᐹᓐᑕᓗᔅ ᐳᐊᕆᐊᓕᔅ ᓂᓪᓚᓱᓐᓂᖅᓴᒦᒍᒪᓲᖑᓂᖏᓐᓄᑦ. 

 ᓄᑖᒃ ᒪᕐᕉᒃ ᓇᓗᓇᐃᖅᑕᐅᓚᐅᖅᐴᒃ ᖃᐅᔨᓴᕆᐊᕐᕕᐅᓂᐊᕐᓗᑎᑦ ᐹᓐᑕᓗᔅ ᑭᖑᑉᐸᓂᑦ ᐅᑭᐅᖅᑕᖅᑐᒥ. 
ᓄᑖᖅᑕᖃᓚᐅᓐᖏᒻᒪᑦ ᐱᓇᓐᓇᒥ ᖃᐅᔨᓴᕆᐊᕐᕕᒻᒥ ᓄᑖᒥᒃ ᐅᖃᐅᓯᒃᓴᖃᕐᕕᐅᓚᐅᓐᖏᓚᖅ. 2010-ᒥ 
ᖃᐅᔨᓴᕐᓂᐅᓚᐅᖅᑐᖅ ᑲᔪᓯᑎᑕᐅᑐᐃᓐᓇᓕᓚᐅᖅᐳᖅ. 

 ᐹᓐᑕᓗᔅ ᐳᐊᕆᐊᓕᔅ ᐊᒻᒪ ᐹᓐᑕᓗᔅ ᒫᓐᑕᒍᐃ ᑭᖑᑉᐸᐃᑦ ᖃᐅᔨᓴᖅᑕᐅᓚᐅᖅᐳᑦ ᓄᑖᒥ ᑲᓇᕐᓇᒥ 
ᖃᐅᔨᓴᕐᕕᒻᒥ. 

 2010-ᒥ ᖃᐅᔨᓴᕐᓂᐅᓚᐅᖅᑑᑉ ᑭᖑᓂᐊᓂ, ᐊᑕᐅᓯᖅ ᐅᑭᐅᖅᑕᖅᑐᒥ ᑭᖑᑉᐸᓂᑦ ᑭᓪᓕᓯᓂᐊᖅᑎᒃᑯᑦ 
ᖃᐅᔨᓴᕐᓂᖓᑦ SFA 2-ᒥ ᐊᒻᒪᓗ ᐅᓛᓴᓘᓴ ᕿᑭᖅᑕᒥ ᖃᐅᔨᓴᕆᐊᕐᕕᒃ ᖃᐅᔨᒪᔾᔪᑕᐅᓚᐅᖅᐳᑦ ᑕᒪᑐᒥᓐᖓ 
ᖃᐅᔨᓴᕐᓂᕐᒥᒃ. 

 
ᑲᓇᕐᓇᒥ ᖃᐅᔨᓴᕆᐊᕐᕕᒃ (EAZ) -  ᐱ. ᐳᐊᕆᐊᓕᔅ 

 ᐱᔭᐅᔪᑦ ᖃᓄᕈᓘᔭᖅ ᐊᓯᔾᔨᖅᐸᓚᐅᖅᐳᖅ 6,000 ᑕᓐᓯᓂᑦ 1996-ᒥᓂᒃ. 
 ᐊᑯᓂᐅᑎᒋᔪᒧᐊᖓᔪᒃᑯᑦ ᖁᕝᕙᓯᓐᓂᖃᖅᑐᒻᒪᕆᐅᓚᐅᖅᐳᖅ ᑭᓯᐊᓂᓕ ᐱᔾᔪᑕᐅᓇᓱᒋᔭᐅᕗᑦ 

ᑭᖑᑉᐸᓐᓂᐊᕈᓯᐅᕙᒃᑐᑦ ᐊᓯᔾᔨᕐᓂᖏᓐᓄᑦ. 



 ᖃᐅᔨᓴᕐᓂᕐᒧᑦ ᑐᓴᒐᒃᓴᖅᑕᖃᖅᑐᖅ 2006-ᒥᒃ 2010-ᒧᑦ, ᑭᓯᐊᓂᓕ ᓯᕗᓪᓖᓐᓂ ᐊᕐᕌᒍᓂ ᒪᕐᕉᓐᓂ 
ᓇᓕᒧᐊᖃᑕᐅᓇᓱᒋᔭᐅᓐᖏᓚᑦ ᐊᓯᓕᒫᖏᓐᓂ. 

 ᐃᖃᓗᒃᑕᐅᔪᓐᓇᖅᑐᑦ ᐅᖁᒪᐃᓐᓂᖏᑦ ᐊᒻᒪ ᕿᑐᓐᖏᐅᖅᐸᒃᑐᑦ ᐅᖁᒪᐃᓐᓂᖏᑦ ᐊᓯᔾᔨᓗᐊᖅᓯᒪᓐᖏᓚᑦ 
2008-2010 ᐊᑯᓐᓂᖓᓂ. ᑭᖑᑉᐸᒃᑕᐅᔪᓐᓇᖅᑐᑦ ᐅᖁᒪᐃᓐᓂᖃᓚᐅᖅᐳᑦ 42,500 ᑕᓐᓯᓂᑦ 2008-2010 
ᐊᒻᒪ ᕿᑐᓐᖏᐅᖅᐸᒃᑐᑦ ᐅᖁᒪᐃᓐᓂᖃᖅᑐᑎᑦ 24,000 ᑕᓐᓯᓂᑦ 2008-2010. 

 ᐃᓚᕙᓪᓕᐊᓂᖏᑦ ᓇᓗᓇᖅᐳᖅ. 
 ᐱᔭᐅᕙᓪᓕᐊᓂᖏᑦ ᑕᑯᓐᓇᖅᑕᐅᔪᑦ ᓇᓗᓇᖅᑐᒥᒃ ᐊᓯᔾᔨᕐᓂᖃᖅᓯᒪᕗᖅ 2007/08-ᒥᓂᒃ ᒫᓂ 9 ᐳᓴᒥᒃ. 
 ᑲᑎᓯᒪᔪᒥ ᑭᖑᑉᐸᓕᕆᓂᕐᒧᑦ ᐸᕐᓇᐅᑎᐅᑉ ᐃᓕᖅᑯᓯᖓᑎᒍᑦ ᕿᑐᓐᖏᐅᖅᐸᒃᑐᑦ ᐅᖁᒪᐃᓐᓂᖏᑦ 

ᖃᓄᐃᓐᖏᓯᐊᖅᑑᓂᕋᖅᑕᐅᓯᒪᕗᑦ ᐅᑭᐅᓂᑦ ᑎᓴᒪᐅᓕᖅᑐᓂ ᑭᓯᐊᓂᓕ ᑭᖑᓪᓕᕐᓂ ᐅᑭᐅᓂᑦ ᐱᖓᓱᓂ 
ᖃᐅᔨᕚᓪᓕᕈᑕᐅᓇᓱᒋᔭᐅᓪᓗᑎᒃ. ᐱᔭᐅᕙᓪᓕᐊᓂᕆᔭᐅᔪᑦ 9 ᐳᓴᐅᖃᑦᑕᓚᐅᖅᐳᑦ ᑎᑭᐅᑎᓂᐅᓴᒐᑎᒃ 
ᐱᔭᐅᔪᓐᓇᖅᑎᑕᐅᔪᒥᒃ 15 ᐳᓴᒥᒃ. 

 
ᑲᓇᕐᓇᒥ ᖃᐅᔨᓴᕆᐊᕐᕕᒃ (EAZ) -  ᐱ. ᒫᓐᑕᒍᐃ 

 ᐱᔭᐅᔪᑦ ᑲᑕᑉᐸᓕᐊᓂᖃᓚᐅᖅᐳᑦ 4,000 ᑕᓐᓯᓂᑦ 1999-ᒥ 500 ᑕᓐᓯᓄᑦ 2009/10-ᒥ. 
ᐱᔾᔪᑕᐅᓇᓱᒋᔭᐅᕗᖅ ᑭᖑᑉᐸᓐᓂᐊᕈᓯᐅᔪᐃᑦ ᐊᒻᒪ ᓂᐅᕕᖅᐸᒃᑐᑦ ᐊᒻᒪ ᐊᓯᖏᑦ ᑭᖑᑉᐸᕝᕕᐅᔪᓐᓇᖅᑐᑦ 
ᐊᓯᔾᔨᕐᓂᖏᓐᓄᑦ 1999 ᑭᖑᓂᐊᓂ. 

 ᖃᐅᔨᓴᕐᓂᕐᒧᑦ ᑐᓴᒐᒃᓴᖅᑕᖃᖅᑐᖅ 2006-ᒥᒃ 2010-ᒧᑦ, ᑭᓯᐊᓂᓕ ᓯᕗᓪᓖᓐᓂ ᐊᕐᕌᒍᓂ ᒪᕐᕉᓐᓂ 
ᓇᓕᒧᐊᖃᑕᐅᓇᓱᒋᔭᐅᓐᖏᓚᑦ ᐊᓯᓕᒫᖏᓐᓂ. 

 ᐃᖃᓗᒃᑕᐅᔪᓐᓇᖅᑐᑦ ᐅᖁᒪᐃᓐᓂᖏᑦ ᐊᒻᒪ ᕿᑐᓐᖏᐅᖅᐸᒃᑐᑦ ᐅᖁᒪᐃᓐᓂᖏᑦ ᑲᑕᒃᓯᒪᓚᐅᖅᐳᖅ 2010-ᒥ. 
ᐱᔾᔪᑕᐅᑐᐃᓐᓇᕆᐊᓕᒃ ᑕᕆᐅᑉ ᓂᓪᓚᓱᒍᓐᓃᖅᐸᓪᓕᐊᓂᖓᓄᑦ. ᑭᖑᑉᐸᒃᑕᐅᔪᓐᓇᖅᑐᑦ ᐅᖁᒪᐃᓐᓂᖃᓚᐅᖅᐳᑦ 
15,000 ᑕᓐᓯᓂᑦ 2008-2009-ᒥ ᐊᒻᒪ 7,400 ᑕᓐᓯᓂᑦ 2010-ᒥ. ᕿᑐᓐᖏᐅᖅᐸᒃᑐᑦ ᐅᖁᒪᐃᓐᓂᖃᖅᑐᑎᑦ 
11,000 ᑕᓐᓯᓂᑦ 2008-ᒥ ᐊᒻᒪ 5,800 ᑕᓐᓯᓂᑦ 2010-ᒥ. 

 ᐃᓚᕙᓪᓕᐊᓂᖏᑦ ᓇᓗᓇᖅᐳᖅ. 
 ᐱᔭᐅᕙᓪᓕᐊᓂᖏᑦ ᑕᑯᓐᓇᖅᑕᐅᔪᑦ ᓇᓗᓇᖅᑐᒥᒃ ᐊᓯᔾᔨᕐᓂᖃᖅᓯᒪᕗᖅ 2007/08-ᒥᓂᒃ ᒫᓂ 5 ᐳᓴᒥᒃ. 
 ᐱᔭᐅᔪᓐᓇᕋᔭᖅᑐᑦ ᑐᓐᖓᕕᒋᓗᒍ ᑲᑎᓪᓗᒋᑦ ᑭᖑᑉᐸᒃᑕᐅᔪᓐᓇᖅᑐᑦ ᓇᓗᓇᐃᖅᓯᒪᔪᖃᓐᖏᑦᑐᒥᒃ 

ᐊᓯᔾᔨᕐᓂᖃᖅᓯᒪᕗᖅ 2007/08-ᒥᓂᒃ ᒫᓂ 56 ᐳᓴᒥᒃ. 
 ᕿᑐᓐᖏᐅᖅᐸᒃᑐᑦ ᐅᖁᒪᐃᓐᓂᖏᑦ ᑲᑕᒃᓯᒪᕗᑦ ᐅᓗᕆᐊᓇᕐᓂᕆᔭᐅᓕᖅᑐᑎᑦ ᑲᑎᓯᒪᔪᒥᒃ ᑭᖑᑉᐸᓕᕆᓂᕐᒧᑦ 

ᐸᕐᓇᐅᑎᐅᑉ ᐃᓕᖅᑯᓯᖓᑎᒍᑦ ᐊᒻᒪ ᖁᕝᕙᓯᓐᓂᖅᓴᒥ ᑐᑭᑖᕈᑎᐅᑉ ᐊᑎᑦᑎᐊᖓᓃᓕᖅᑐᓂ. 
 
ᐱᓇᓐᓇᒥ ᖃᐅᔨᓴᕆᐊᕐᕕᒃ¹ (WAZ) -  ᐱ. ᐳᐊᕆᐊᓕᔅ 

 ᖃᓄᐃᓕᖓᓂᖏᑦ ᑐᓐᖓᕕᖃᖅᐳᖅ ᒪᕐᕉᓐᓂ ᖃᐅᔨᓴᕐᓂᐅᓚᐅᖅᑑᓐᓂ, 2007 ᐊᒻᒪ 2009 ᑭᖑᑉᐸᓐᓂᐅᑎᒃ 
Cosmos ᐊᑐᖅᑕᐅᓪᓗᓂ. 

 ᑭᖑᑉᐸᒃᑕᐅᔪᓐᓇᖅᑐᑦ ᑖᒃᑯᓄᖓ ᒪᕐᕉᓐᓄᑦ ᐊᕐᕌᒎᓐᓄᑦ 14,600 ᑕᓐᓯᐅᓚᐅᖅᐳᑦ (2007) ᐊᒻᒪ 15,500 ᑕᓐᓯᑦ 
(2009). 

 ᕿᑐᓐᖏᐅᖅᐸᒃᑐᑦ ᐅᖁᒪᐃᓐᓂᖃᓚᐅᖅᐳᑦ 3,200 ᑕᓐᓯᓂᑦ (2007) ᐊᒻᒪ 3,800 ᑕᓐᓯᓂᑦ (2009). 
 ᐃᓚᕙᓪᓕᐊᓂᖏᑦ ᓇᓗᓇᖅᐳᖅ. 
 ᐱᔭᐅᔪᓐᓇᕋᔭᕐᓂᖏᑦ ᒫᓐᓇ ᓇᓗᓇᖅᑐᖅ ᑐᓴᕈᑎᖃᓐᖏᓗᐊᕐᒪᑦ. 

 
ᐱᓇᓐᓇᒥ ᖃᐅᔨᓴᕆᐊᕐᕕᒃ (WAZ) -  ᐱ. ᒫᓐᑕᒍᐃ 

 ᖃᓄᐃᓕᖓᓂᖏᑦ ᑐᓐᖓᕕᖃᖅᐳᖅ ᒪᕐᕉᓐᓂ ᖃᐅᔨᓴᕐᓂᐅᓚᐅᖅᑑᓐᓂ, 2007 ᐊᒻᒪ 2009 ᑭᖑᑉᐸᓐᓂᐅᑎᒃ 
Cosmos ᐊᑐᖅᑕᐅᓪᓗᓂ. 

 ᑭᖑᑉᐸᒃᑕᐅᔪᓐᓇᖅᑐᑦ ᑖᒃᑯᓄᖓ ᒪᕐᕉᓐᓄᑦ ᐊᕐᕌᒎᓐᓄᑦ 48,400 ᑕᓐᓯᐅᓚᐅᖅᐳᑦ (2007) ᐊᒻᒪ 18,000 ᑕᓐᓯᑦ 
(2009). 

 ᕿᑐᓐᖏᐅᖅᐸᒃᑐᑦ ᐅᖁᒪᐃᓐᓂᖃᓚᐅᖅᐳᑦ 16,700 ᑕᓐᓯᓂᑦ (2007) ᐊᒻᒪ 18,000 ᑕᓐᓯᓂᑦ (2009). 
 ᐃᓚᕙᓪᓕᐊᓂᖏᑦ ᓇᓗᓇᖅᐳᖅ. 
 ᐱᔭᐅᔪᓐᓇᕋᔭᕐᓂᖏᑦ ᒫᓐᓇ ᓇᓗᓇᖅᑐᖅ ᑐᓴᕈᑎᖃᓐᖏᓗᐊᕐᒪᑦ. 

¹ᐱᓇᓐᓇᒥ ᖃᐅᔨᓴᕆᐊᕐᕕᒃ ᖃᐅᔨᓴᖅᑕᐅᓚᐅᓐᖏᓚᖅ ᕕᕝᕗᐊᕆ 2011-ᒥ ᖃᐅᔨᓴᕐᓂᐅᑉ ᐃᓕᖅᑯᓯᖓᓂ ᓄᑖᓂᑦ 
ᑐᓴᒐᒃᓴᖅᑕᖃᓚᐅᓐᖏᓐᓂᖓᓄᑦ. 2010-ᒥᒃ ᖃᐅᔨᒪᔾᔪᑕᐅᓚᐅᖅᑐᑦ ᓄᑖᒧᑦ ᐱᓇᓐᓇᒥ ᖃᐅᔨᓴᕐᕕᐅᓕᖅᑐᒧᑦ 
ᑲᔪᓯᑎᑕᐅᓚᐅᖅᐳᑦ. 


